
GOUVÈNÈ CUOMO ANONSE PLANIFIKASYN POU YON LÓT REZÈV DLO NAN 

VILAJ HOOSICK FALLS 
 

Anplis, eta ofri pou achte ak enstale yon sistèm filtrasyon dlo pou apeprè 1,500 
kay nan Vil Hoosick  

 
Eta otorize alokasyon ijans $10 millyon ki soti nan Superfund pou aksyon ijans sa 

yo 
 
 
Gouvènè Andrew M. Cuomo jodia te anonse ke eta te kòmanse planifikasyon pou yon 
lòt posib rezèv dlo nan Vilaj Hoosick Falls – asire ke kominote a gen yon nouvo rezèv 
dlo pwòp pèmanan. Sa a ta yon adisyon nan sistèm filtrasyon kabòn alontèm Saint-
Gobain te dakò pou enstale. Eta ap travay pou asire ke planifikasyon an fini rapidman 
nan yon fason lib ak transparan e li pral angaje piblik la sou kijan yo adrese 
kontaminasyonan epi remedye nan tout pwosesis Superfund an. 
 
Posibilite pou yon lòt rezèv dlo nan Vilaj Hoosick Falls gen ladan: enstale nouvo oswa 
pwi ki pi fon nan zòn bouk ak vilaj la ke yo detèmine ki pa gen kontaminasyon PFOA; 
garanti epi trete lòt sous tankou ki soti nan Hoosic River oswa lòt sous dlo pwòp nan 
zòn yo andeyò bouk oswa Vilaj la. Eta ap fè tou yon envestigasyon apwofondi pou asire 
ke sous dlo a pa gen kontaminasyon PFOA. 
 
Anplis de tès echantiyon dlo ak tès san gratis eta, Gouvènè a te anonse ke eta ap ache 
epi enstale sistèm filtrasyon dlo pou apeprè 1,500 kay nan vil Hoosick, si yon mèt kay ta 
vle enstale sistèm lan. Sistèm filtrasyon patikilye sa yo ki baze avèk kabòn te montre ke 
yap redwi nivo PFOA nan dlo a anba de pati pou chak bilyon. Aksyon sa te posib grasa 
yon alokasyon dijans $10 millyon ki soti nan Superfund eta. Eta ap pouswiv annaprè 
depans rekiperasyon total nan men pati yo ke yo jije reponsab pou kontaminasyon 
PFOA a, enkli Saint-Gobain ak Honeywell. Sa a pral anplis de sistèm filtrasyon alontèm 
ke Saint-Gobain te dakò pou enstale pou sous dlo aktyèl la pou Vilaj Hoosick Falls.  
 
“Pwoteje sante Nouyòkè yo enpòtan,” te deklare Gouvènè Cuomo. “Administrasyon 
mwen an ap pran aksyon agresif nan Hoosick Falls paske okenn moun pa ta dwe ap 
kesyone sekirite dlo a. Nap travay etwatman avèk patnè lokal nou yo, e nap kontinye 
pran tout aksyon ki nesesè pou konsève sante piblik la.”  
 
Pou asire sante ak sekirite rezidan yo nan Hoosick Falls, Depatman Sante Eta te 
kòmanse ofri tès san gratis pou manm yo nan kominote a ki ta vle fè tès la. Pwosesis sa 

ap kòmanse demen, samdi 12 fevriye. Sou demann Gouvènè a, Komisyonè DOH Dr. 
Howard Zucker ak Komisyonè pa Entèrim DEC Basil Seggos ap sou plas pou reponn a 
kesyon rezidan yo. Pou w jwenn plis enfòmasyon sou sèvis tès sa, ak pou pran yon 
randevou pou yon tès san, rezidan yo ta dwe rele (800) 801-8092, imèl 
BEOE@health.ny.gov, oswa vizite sitwèb DOH nan la.  
 
Sistèm tretman tanporè Vilaj la ap enstale kounye a e lap sibi tès ak dezenfeksyon. 
Depi tout tès yo fin fèt nan semèn kap vini yo, sistèm nan ap bay dlo potab pou Vilaj la 
jiskaske planifikasyon an fini e sistèm dlo pèmanan anplas.  
 
Pandanke yo pat detekte okenn PFOA nan dlo Distri Lekòl Santral Hoosick Valley, eta 
te deja angaje pou enstale yon sistèm filtrasyon dlo nan lekòl la sou demann Sipè-
entandan. Pwojè sa ta dwe fini nan de pwochen semèn yo. 
 
Anons sa yo chita sou aksyon mwa pase ke eta te antreprann pou adrese 
kontaminasyon nan rezèv dlo Hoosick Falls. Wap jwenn plis enfòmasyon sou aksyon sa 
yo disponib la.  

